Fletorja Zyrtare

Viti 2026 — Numri 9

LIG]
Nr. 92/2025

PER KUJDESIN ALTERNATIV NE
FAMILJE NE REPUBLIKEN E
SHQIPERISE

Né mbéshtetje t€ neneve 78 dhe 83, pika 1, t&
Kushtetutés, me propozimin e Késhillit t&
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti i ligjit

1. Objekti 1 kétj ligji éshté pércaktimi i rregullave
pér kujdesin alternativ né familje pér fémijét pa
kujdes prindéror ose né rrezik pér t€ humbur kété
kujdes, si njé nga format e pérkujdesjes alternative
ndaj fémijéve, né pérputhje me legjislacionin né fuqi
pér té drejtat dhe mbrojtjen e fémijés né Republikén
e Shqipérisé.

2. Ky ligj pércakton rregulla pér:

a) shérbimin e kujdesit alternativ né familje;

b) subjektet e pérfshira né sistemin e kujdesit
alternativ né familje;

¢) kushtet, standardet dhe procedurat e ofrimit t&
kujdesit alternativ né familje;

¢) strukturat pérgjegjése publike dhe jopublike
pér kujdesin alternativ né familje;

d) t€ drejtat e fémijéve qé pérfitojné kujdes
alternativ né familje;

dh) té drejtat e detyrimet e familjeve dhe té
strukturave pérgjegjése pér organizimin, zbatimin,
monitorimin e inspektimin e kujdesit alternativ né
familje.

Neni 2
Qéllimi i ligjit
1. Qéllimi i kétij ligji €shté garantimi i ofrimit té

shérbimit t€ kujdesit alternativ né familje né njé

mjedis t€ pérshtatshém familjar pér fémijét né
nevojé pér pérkujdesje e mbrojtje.

2. Ligji synon ruajtjen dhe garantimin e zhvillimit
dhe miréqenien e fémijés né nj¢ mjedis t€ sigurt,
mbéshtetés e pérfshirés familjar, né pérputhje me
interesin mé t€ larté t€ fémijés, duke marré parasysh
nevojat individuale dhe duke promovuar zhvillimin
harmonik e t€ shéndetshém t€ tij/ saj.

Neni 3
Fusha e zbatimit

1. Ky ligj zbatohet pér ¢do fémijé pa kujdes
prindéror ose né rrezik pér t&€ humbur kété kujdes
dhe/ose né nevojé pér mbrojtje.

2. Kategorité¢ e fémijéve qé pérfitojné nga
shérbimi i kujdesit alternativ né familje pérfshijné,
por nuk kufizohen né, st mé poshté:

a) fémijé pa kujdes prindéror kur asnjé nga
prindérit nuk éshté i1 pranishém ose nuk éshté né
gjendje t€ ofrojé kujdes té pérshtatshém, pérfshiré
rastet kur njéri prind éshté fizikisht i munguar dhe
tietri ésht€ né pamundési pér t€ ushtruar
pérgjegjésiné prindérore;

b) fémijé té braktisur;

¢) fémijé¢ me t€ dy prindérit e vendosur né
institucionet e ekzekutimit t€ vendimeve penale, té
cilét nuk kané kujdestar ligjor dhe mbeten pa
kujdesin e pérshtatshém familjar;

¢) fémijé t€ prindérve me aftési t€ kufizuara té
rénda mendore ose fizike, té cilét, pavarésisht
mbéshtetjes sociale, nuk jané né gjendje té ofrojné
kujdes t€ pérshtatshém;

d) fémijé né rrezik pér t€ humbur kujdesin
prindéror dhe/ose né nevojé pér mbrojtje, pérfshiré
ata qé pérballen me dhuné, abuzim, trafikim,
neglizhim, shfrytézim, apo né rrethana té verifikuara,
qé pérbéjné rrezik serioz pér jetén, siguriné apo
zhvillimin e tyre;

dh) fémijé shqiptaré, pa shtetési apo me shtetési
t€ huaj, t€ identifikuar né territorin e Republikés sé
Shqipérisé, fémijé té€ pashoqéruar, t€ ndaré nga té dy
prindérit ose té aférmit e tjeré té familjes dhe pér té
cilét nuk kujdeset ndonjé person madhor;

e) fémij¢ me aftési t€ kufizuara pér té cilét
prindérit nuk jané né gjendje t€ ofrojné kujdes,
pérkohésisht ose né ményré t€ pérhershme, pér
shkak té kushteve té véshtira social-ekonomike,
problemeve té rénda té shéndetit mendor ose
faktoréve t€ ngjashém;

¢) témijé t€ ndaré nga familjet e tyre pér shkak t&
konflikteve =~ t€  armatosura,  emergjencave
humanitare, kérkesave pér azil, emigrimit té detyruar
ose fatkegésive natyrore;

f) fémijé, prindérve té té ciléve u éshté hequr ose
u ka humbur pérgjegjésia prindérore sipas Kodit té
Familjes dhe nuk kané asnjé person tjetér té
ngarkuar me pérgjegjésiné ligjore pér t'u pérkujdesur
peér ta;

@) fémijé té lindur nga néna t€ mitura né
pamundési pér t€ ushtruar pérgjegjésiné prindérore,
né rastet kur mungon rrjeti mbéshtetés né familje.

3. Kategorité qé nuk pérfitojné nga shérbimet e
kujdesit alternativ né familje jané si mé poshté:

a) t€ mitur né konflikt me ligjin pér t€ cilét éshté
dhéné njé masé qé kufizon liriné personale, me
vendim t€ formés sé preré;

b) fémijé né kujdesin e pérkohshém té njé
institucioni - shéndetésor pér qéllime mijekésore
afatshkurtra dhe qé prindérit kané ruajtur
pérgjegjésiné prindérore.

Neni 4
Pérkufizime

Né kuptim té kétjj ligji, termat e méposhtém kané
kéto kuptime:

a) “Familje kujdestare” éshté familja qé merr
pérgjegjésiné pér té strehuar dhe pér tu pérkujdesur
pér njé ose mé shumé fémijé pa kujdes prindéror,
me géllim ofrimin e njé mjedisi familjar e t€ kushteve
pér mirérrije, pérmbushjen e nevojave dhe
mbéshtetjen emocionale, né pérputhje me dispozitat
e kétj ligji;

b) “Fémij¢” ka t€ njétin kuptim sipas
pércaktimeve t€ legjislacionit né fuqi pér té drejtat
dhe mbrojtjen e fémijés;

¢) “Fémijé i pashoqgéruar” ka té njéjtin kuptim
sipas pércaktimeve té legjislacionit né fuqi pér té
drejtat dhe mbrojtjen e fémijés;

¢) “Fémijé né nevojé pér mbrojtje” ka té njéjtin
kuptim sipas pércaktimeve té legjislacionit pér té
drejtat dhe mbrojtjen e fémijés, me pérjashtim té
kategorive t€ fémijéve qé nuk pérfitojné nga
shérbimet e kujdesit alternativ né familje né kuptim
t€ kétij ligji;

d) “Fémijé pa kujdes prindéror” éshté fémija qé
pér shkak té rrethanave t€ ndryshme nuk ndodhet
nén kujdesin efektiv t€ asnjérit prej prindérve dhe ka
nevojé pér mbrojtje dhe kujdes alternativ né familje;

dh) “Familje kujdestare profesionale e
certifikuar” éshté familja qé ka kryer trajnimin e
detyrueshém té certifikuar nga autoriteti pérgjegjés
pér sigurimin e cilésisé sé shérbimit shogéror;

e) “Inspektim” éshté procesi i strukturuar dhe i
vazhdueshém, i kryer nga inspektorati pérgjegjés, me
qéllim identifikimin e rasteve té shkeljeve té
rregullave pér kujdesin alternativ. né familje,
garantimin e cilésisé s€ shérbimit t€ kujdesit
alternativ né familje dhe mbrojtjen e interesit mé té
larté t€ fémijés sé vendosur né kujdes alternativ né
familje;

€) “Kujdes alternativ né familje” éshté njé formé
e shérbimit t€ pérkujdesjes alternative né familje g€ 1
ofrohet njé fémije né pérputhje me rregullat e kétij
ligji, t&/ s cilit/cilés i éshté njohur e drejta pér kujdes
alternativ né familje dhe qé éshté i/e regjistruar né
Regjistrin Elektronik pér Kujdesin Alternativ né
Familje né Shqipéri;

f) “Kujdes alternativ profesional” éshté formé e
specializuar e shérbimit t€ kujdesit alternativ né
familje, e ofruar nga familje té trajnuara dhe t&
certifikuara né pérputhje me dispozitat e kétij ligji;

@) “Kujdes alternativ vullnetar” éshté formé e
pérkujdesjes alternative né mjedis familjar, qé
ofrohet né ményré vullnetare nga familje t€ t&
aférmve t€ fémijéve ose familje qé nuk kané lidhje
familjare me fémijén dhe qé shfaqin vullnetin e tyre
pér té ofruar vullnetarisht shérbimin e kujdesit
alternativ sipas nenit 10 té kétij ligji;

gj) “Mbéshtetje gjaté dhe pas kujdesit alternativ
né familje” nénkupton ofrimin e njé mbéshtetje té
vazhdueshme pérmes njé pakete té shérbimeve dhe
ndérhyrjeve t€ ofruara fémijés dhe familjes
kujdestare gjaté dhe pas pérfundimit t€ periudhés sé
kujdestarisé pér té lehtésuar tranzicionin né familjen
e méparshme t€ fémijés, né familjen birésuese ose né
njé tjetér familje, qé ofron shérbimin e kujdesit
alternativ. né familje, pér t€ ruajtur siguriné
emocionale dhe pér t€ nxitur zhvillimin harmonik e
t€ géndrueshém e té pavarur t€ fémijés;

h) “Monitorimi” éshté procesi i ndjekjes dhe 1
vlerésimit t¢é pérgjithshém dhe periodik té zbatimit
t€ rregullave né fuqi pér kujdesin alternativ né
familje, me géllim garantimin e zbatimit té ligjit pér
kujdesin alternativ né familje, vénien né pah té
mangésive dhe pérmirésimin e vazhdueshém té
sistemit té ofrimit t€ shérbimit t€ kujdesit alternativ,
procesi 1 vézhgimit né terren, 1 mbledhjes sé té
dhénave dhe i vlerésimit té kushteve t€ kujdesit

alternativ né familje, si dhe t€ zbatimit t& planit
individual té kujdesit pér sigurimin e cilésis€¢ sé
shérbimit dhe mbrojtjen e interesit mé t€ larté té
fémijés sé vendosur né kujdes alternativ né familje;

1) “Ofrues 1 shérbimit” é&shté familja e
pérzgjedhur sipas kritereve té kétij ligji dhe qé
monitorohet pér ofrimin e shérbimit t€ kujdesit
alternativ;

j) “Plani individual 1 kujdesit” éshté dokumenti 1
personalizuar qé pérshkruan dhe adreson nevojat
specifike t€ fémijés sé vendosur né kujdes alternativ
né familje dhe veprimet konkrete qé ndérmerren pér
t€ garantuar miréqenien, zhvillimin dhe mbrojtjen e
fémijés né mjedisin e kujdesit alternativ né familje;

k) “Riintegrim né familje” éshté procesi i kthimit
t¢ fémijés nga kujdesi alternativ né familjen
biologjike/aktuale ose né familjen bitésuese, i cili
realizohet né ményré t€ planifikuar e t€ mbéshtetur
népérmjet ndérhyrjeve profesionale, pér t€ garantuar
géndrueshmériné dhe miréqenien afatgjaté té
fémijés né familje.

Neni 5
Parimet e ofrimit té€ kujdesit alternativ né
familje

Kujdesi alternativ né familje udhéhiqget nga kéto
parime themelore:

a) Interesi mé i larté 1 fémijés nénkupton té
drejtén e fémijés pér t€ pasur njé zhvillim té
shéndetshém fizik, mendor, moral, shpirtéror e
social, si dhe pér t€ gézuar njé jeté familjare e sociale
t€ pérshtatshme pér fémijén.

Ky parim pérfshin té drejtén e fémijés pér t'u
rritur né njé mjedis familjar t€ sigurt, té
géndrueshém dhe mbéshtetés, qé garanton
vazhdimésiné e kujdesit e t€ lidhjeve t€ tj/saj
personale;

b) Parandalimi 1 ndarjes nga familja
biologjike/aktuale, qé nénkupton se vendosja né
kujdes alternativ éshté masa e fundit, e cila
ndérmerret vetém pas shterimit té t€ gjitha formave
t¢ ndérhyrjes mbéshtetése dhe parandalimit pér
forcimin e kapaciteteve prindérore e familjare. Sipas
kétij parimi, strukturat pérgjegjése jané té detyruara
t€ ofrojné programe  késhillimi, shérbime
mbéshtetése né banesé dhe pérfshirjen e rrjetit té
zgjeruar familjar pérpara marrjes s€ ¢do vendimi pér
vendosje t€ fémijés né kujdes alternativ né familje;

Faqe | 772

¢) Nevoja dhe pérshtatshméria, sipas t€ cilés
fémija vendoset né kujdes alternativ né familje
vetém kur éshté e domosdoshme dhe né até formé
q¢ u pérgjigiet mé miré nevojave t€ tij/saj
individuale. Cdo vendim merret mbi bazén e njé
vlerésimi gjithépérfshirés té historikut t€ fémijés, té
gjendjes shéndetésore, edukative dhe emocionale, si
dhe té kapaciteteve té familjes biologjike dhe té asaj
pritése pér té ofruar kujdes t€ pérshtatshém;

¢) Pjesémarrja aktive, sipas té cilés fémija ka té
drejté té informohet, té dégjohet dhe té shprehé
mendimin e tij/saj pér ¢do vendim, qé prek jetén
dhe zhvillimin e dj/saj. Ky patim zbatohet
népérmjet sigurimit té informacionit t€ qarté dhe té
kuptueshém pér moshén e zhvillimin e fémijés,
pérfshitjes sé tij/saj né proceset e vlerésimit dhe
dokumentimit t¢ mendimit € tij/saj né prani té
profesionistéve té trajnuar pér komunikimin me
fémijét;

d) Barazia dhe mosdiskriminimi, sipas té cilit ¢do
fémijé né kujdes alternativ gézon t€ drejtén e njé
trajtimi t€ drejté dhe té barabarté me fémijét e tjeré,
pa dallim gjinie, etnie, origjine, statusi shogqgéror,
gjendjeje shéndetésore, aftésie t€ kufizuar apo ¢do
karakteristike tjetér personale. Familja qé ofron
kujdes alternativ éshté e detyruar té sigurojé trajtim
t€ barabarté dhe respektim té ploté pér té drejtat e
fémijés;

dh) Qéndrueshméria e marrédhénieve shoqérore
dhe familjare, sipas t€ cilés vendimet pér vendosjen
e fémijés marrin né konsideraté aférsiné gjeografike
dhe sociale pér té ruajtur lidhjet ekzistuese me
familjen, komunitetin dhe shoqériné. Fémijét
véllezér e motra nuk ndahen, pérvegse kur kjo éshté
né kundérshtim t€ qarté me interesin mé t€ larté té
tyre. N€ raste ndatjeje, merren masa qé fémijét té
ruajné kontaktet dhe marrédhéniet ndérmijet tyre;

e) Ruajtja e identitetit, sipas t&é cilit ofrimi i
kujdesit alternativ né familje respekton edhe
identitetin kulturor, etnik, fetar dhe gjuhésor té
fémijés.

Neni 6
Bashképunimi ndérinstitucional

1. Strukturat vendore pérgjegjése pér mbrojtjen e
témijés dhe strukturat pérgjegjése té shérbimeve
shogérore, institucionet arsimore, shéndetésore,
organet e rendit dhe té drejtésisé dhe organizatat e
shogérisé civile bashképunojné ngushté me géllim

hartimin e zbatimin e planit individual t€ kujdesit
dhe mbéshtetjen e fémijés gjaté dhe pas kujdesit
alternativ né familje.

2. Bashképunimi ndérinstitucional ndérmjet
strukturave pérgjegjése pér kujdesin alternativ né
familje bazohet né parimin e interesit mé té larté té
fémijés, ruajtjen dhe respektimin e dinjitetit té
fémijés, privatésisé sé tij/saj dhe respekton ¢do
parim sipas kétij ligji.

Neni 7
Mbrojtja e t& dhénave personale

1. Té dhénat personale té fémijés né nevojé pér
vendosje apo t€ vendosur né kujdes alternativ né
familje, si dhe t€ familjes qé ofron shérbimin e
kujdestarisé familjare pérpunohen nga punonjés apo
organe t€ autorizuara dhe pér géllime t€ ligjshme, né
pérputhje me legjislacionin né fuqi pér mbrojtjen e
t¢ dhénave personale.

2. Familja kujdestare dhe organet kompetente
marrin  t€ gjitha masat pér ruajtjen dhe
mospublikimin e t€ dhénave té fémijéve, me
pérjashtim té rasteve té pércaktuara me ligj ose kur
kérkohet pér mbrojtjen e té drejtave té fémijés.

3. Shkelja e dispozitave qé mbrojné t€ dhénat
personale té fémijés pérbén shkelje té réndé ligjore
dhe u nénshtrohet masave administrative dhe/ose
penale, né pérputhje me kété ligj dhe legjislacionin
né fuqi pér mbrojtjen e t€ dhénave personale.

KREU II
LLOJET, KRITERET DHE PROCEDURA
E SHERBIMIT TE KUJDESIT ALTERNATIV
NE FAMILJE

Neni 8
Llojet e kujdesit alternativ né familje

1. Kujdesi alternativ né familje ofrohet si kujdes
alternativ  profesional ose si kujdes alternativ
vullnetar.

2. Lloji 1 kujdesit alternativ né familje pércaktohet
né pérputhje me vlerésimin individual té nevojave té
fémijés dhe interesin mé t€ larté € tij/ saj.

3. Kur fémija éshté né rrezik t€ menjéhershém
dhe nuk mund t€ géndrojé né mjedisin aktual
familjar, njésia/punonjési pér mbrojtjen e fémijés
dhe njésia e vlerésimit t€ nevojave dhe referimit né

nivel vendor marrin masa urgjente pér vendosjen né
kujdes alternativ, sipas kétij ligji.

4. Kur kushtet e ofrimit t€ kujdesit alternativ nga
familja kujdestare ndryshojné, njésia/punonjési pér
mbrojtien e fémijés dhe njésia e vlerésimit té
nevojave dhe referimit né nivel vendor marrin
menjéheré masat e pérshtatshme pér garantimin e
vazhdimésisé sé kujdesit alternativ né familje,
pérfshiré edhe ndryshimin e familjes kujdestare ose
té llojit t& kujdesit alternativ.

5. Rregullat pér pércaktimin e llojit té kujdesit
alternativ, kushtet dhe procedurat pér fillimin,
ushtrimin dhe pérfundimin e ofrimit t€ shérbimit, si
dhe bashképunimi ndérinstitucional miratohen me
vendim t€é Késhillit t¢ Ministrave.

Neni 9
Kujdesi alternativ profesional né familje

1. Kujdesi alternativ profesional né familje
ofrohet si kujdestari e specializuar dhe nga familje té
certifikuara.

2. Kujdesi alternativ profesional né familje
ofrohet si kujdestari e specializuar emergjence pér
raste t€ nevojés urgjente ose si kujdestari e
specializuar pér kategori t€ caktuara fémijésh.

Neni 10
Kujdesi alternativ vullnetar né familje

1. Kujdesi alternativ vullnetar né familje ofrohet
bazuar né vlerésimin e strukturave pérgjegjése sipas
kreut I1I t€ kétij ligji dhe né interesin mé t€ larté t&
fémijés nga:

a) familje t¢é t€ aférmve té fémijés, si: gjyshi,
gjyshja, motra ose véllai i rritur, ungji, emta, nipi apo
mbesa, té té€ aférmve té€ tjeré t€ fémijés dhe t€ rrethit
t€ ngushté miqgésor t€ familjes t€ njohur nga fémija;

b) familje qé nuk kané lidhje familjare me fémijén
dhe qé shfagin vullnetin e tyre pér t€ ofruar
vullnetarisht shérbimin e kujdesit alternativ.

2. Ofrimi i shérbimit té kujdesit alternativ
vullnetar né familje i nénshtrohet detyrimit pér
monitorim dhe inspektim sipas vlerésimit té
strukturave pérgjegjése té kétij ligji.

Neni 11
Masa parandaluese dhe ndérgjegjésuese

1. Bashkité marrin masa té vazhdueshme me
vémendje nga familja pér forcimin e prindérimit né
interesin mé t€ larté t€ fémijés, trajtimin né kohé t&
situatave dhe t€ shkaqgeve, g€ ¢ojné drejt cenimit té
interesit mé té larté t€ fémijés, parandalimin e
ndarjes sé fémijés nga familja biologjike dhe ajo
aktuale dhe vendosjes sé fémijés né kujdes alternativ
né familje, identifikimin e fémijéve né nevojé pér
mbrojtje né juridiksionin e tyre.

2. Bashkité marrin masa t€ vazhdueshme pér
ndérgjegjésimin e familjeve pér angazhimin si familje
kujdestare.

Neni 12
Kriteret dhe procedura e ofrimit té
shérbimit té€ kujdesit alternativ né familje

1. Kujdesi alternativ né familje ofrohet nga
familja qé plotéson kriteret e méposhtme:

a) prindi aplikues éshté né moshé madhore dhe
gézon zotési t€ ploté pér té vepruar;

b) prindi aplikues ka shtetési shqiptare ose leje té
rregullt géndrimi né Republikén e Shqipérisé.

¢) prindi aplikues ka vendbanim té pérhershém
dhe jeton né Republikén e Shqipérisé;

¢) prindi aplikues nuk éshté né moshé pensioni
sipas legjislacionit né fuqgi né vend, me pérjashtim té
rasteve t€ kujdesit alternativ vullnetar né familje nga
té aférm;

d) ka kushte té pérshtatshme banimi dhe familja
siguron mjete t€ mjaftueshme té jetesés;

dh) nuk ka asnjé anétar t€ familjes t€ dénuar pér
njé vepér penale me vendim té formés sé€ preré;

e) nuk ka asnjé anétar t€ familjes g€ rezulton i
regjistruar né Regjistrin Kombétar t€ t€ Dénuarve
pér Krime Seksuale, sipas ligjit nr. 62/2022, “Pér
Regjistrin Kombétar té t€ Dénuarve pér Krime
Seksuale”;

¢) ofron mjedis &
géndrueshém familjar;

f) anétarét e familjes jané né gjendje shéndetésore
fizike ose mendore, qé nuk rrezikojné shéndetin,
miréqgenien dhe zhvillimin e fémijés;

@) nuk éshté pérjashtuar mé paré nga ofrimi 1
kujdesit alternativ né familje;

pérshtatshém e t€

gj) ka pélgimin me shkrim té t€ gjithé anétaréve
né moshé madhore t€ familjes, sipas certifikatés
familjare pér t€ kryer kujdestaring;

h) ka pérfunduar trajnimin pér ofrimin e kujdesit
alternativ né familje, sipas pércaktimeve té kétij ligji.

2. Kérkesa paraqitet me shkrim pérmes portalit
“e-Albania’.

3. Strukturat pérgjegjése pér  shérbimet
shogérore né bashképunim me njésiné/punonjésin
pér mbrojtjen e fémijéve dhe njésiné e vlerésimit té
nevojave dhe referimit né nivel vendor kryejné
vlerésimin paraprak dhe té thelluar té familjeve té
interesuara. Vendimi pér pérzgjedhjen e familjeve
jepet nga komisioni shumédisiplinar né bashki dhe
regjistrohet né Regjistrin Elektronik pér Kujdesin
Alternativ né Familje.

4. Komisioni shumédisiplinar né
pérbéhet nga 8 anétaré si mé poshté:

a) drejtuesi i strukturés pérgjegjése pér shérbimet
shogérore né bashki;

b) drejtuesi i njésisé pér mbrojtjen e fémijés prané
strukturés pérgjegjése pér shérbimet shogérore né
bashki;

¢) drejtuesi 1 njésisé sé€ vlerésimit té nevojave dhe
referimit prané bashkisé apo njésive administrative;

¢) punonjési 1 mbrojtjes sé fémijés prané njésisé
pér mbrojtjen e fémijés dhe njésisé sé vlerésimit té
nevojave dhe referimit;

d) juristi;

dh) psikologu;

e) specialisti pér ¢éshtjet e arsimit;

€) specialisti pér ¢éshtjet e shéndetésisé;

f) pérfagésuesi né nivel vendor nga Policia e
Shtetit.

5. Familjet e regjistruara ndjekin trajnimin e
strukturuar dhe t€ detyrueshém pér pajisjen me
njohurité dhe aftésité e nevojshme, sipas llojit té
kujdesit alternativ. Modulet e trajnimit hartohen nga
Shérbimi Social Shtetéror, miratohen nga autoriteti
pérgjegjés pér sigurimin e cilésisé sé¢ shérbimeve,
sipas legjislacionit né fuqi. Trajnimet ofrohen nga
strukturat e shérbimit social vendor dhe/ose né
bashképunim me organizatat e shoqérisé civile.

6. Me pérfundimin e kujdesit alternativ né
familje, njésia/punonjési pér mbrojfen e fémijés
dhe njésia e vlerésimit t&€ nevojave dhe referimit
marrin masa t€ menjéhershme pér vendosjen e
fémijés né familjen biologjike, kur kjo éshté e
mundur, vijimin e kujdesit alternativ né té njéjtén

bashki

familje apo né njé familje t€ re kujdestare ose
birésimin e fémijés sipas rastit.

7. Rregullat pér zbatimin e kritereve dhe
procedurén e ofrimit t€ shérbimit t€ kujdesit
alternativ né familje, pérfshiré shqyrtimin e kérkesés,
regjistrimin, trajnimin dhe pérfundimin e ofrimit té
shérbimit t€ kujdesit alternativ, si dhe pér
funksionimin e  komisionit  shumédisiplinar
pércaktohen me vendim té Késhillit t¢ Ministrave.

Neni 13
Regjistri Elektronik pér Kujdesin Alternativ
né Familje

1. Regjistri Elektronik pér Kujdesin Alternativ né
Familje pérfshin té¢ dhéna pér familjet kujdestare dhe
fémijét e vendosur né kujdes alternativ né nivel
bashkie né té gjithé territorin e Republikés sé
Shqipérisé. Regjistri pérmban té¢ dhéna edhe pér
llojin dhe kohézgjatjen e kujdesit alternativ, raportet
e monitorimit dhe vlerésimit dhe ¢do vendim té
marré nga strukturat pérkatése sipas kétij ligji.
Regjistri Elektronik pér Kujdesin Alternativ né
Familje organizohet si pjesé e sistemit elektronik té
shérbimeve sociale dhe né pérputhje me standardet
teknike t€ sigurisé dhe privatésisé, sipas legjislacionit
né fuqi.

2. Bashkia pérditéson regjistrin me t€ dhéna pér
familjet e certifikuara pér kujdesin alternativ né
familje, familjet qé ofrojné shérbimin e kujdesit
alternativ, si dhe pér fémijét e vendosur né kujdestari
alternative né familje né juridiksionin e saj. Shérbimi
Social Shtetéror administron dhe konsolidon té
dhénat elektronike pér kujdesin alternativ né familje
né nivel kombétar.

3. T€ dhénat e Regjistrit Elektronik pér Kujdesin
Alternativ. né Familje jané konfidenciale dhe
trajtohen né pérputhje me legjislacionin pér
mbrojtjen e té dhénave personale.

4. Rregullat pér organizimin, funksionimin dhe
akses né Regjistrin Elektronik pér Kujdesin
Alternativ né Familje miratohen me vendim té
Késhillit t¢ Ministrave.

KREU III
PROCEDURA E OFRIMIT TE KUJDESIT
ALTERNATIV NE FAMILJE

Neni 14
Identifikimi, referimi dhe menaxhimi i
rasteve né€ nevojé pér kujdes alternativ né
familje

1. Identifikimi, referimi dhe menaxhimi i rasteve
né nevojé pér kujdes alternativ né familje realizohet
nga njésia/punonjésit e mbrojfes sé fémijés né
bashképunim me njésiné e vlerésimit t€ nevojave
dhe referimit né nivel vendor.

2. Njésia/punonjési pér mbrojtjen e fémijés dhe
njésia e vlerésimit t€ nevojave dhe referimit
vlerésojné nevojén e fémijés pér kujdes alternativ,
ndérmarrin  masat dhe kryejné veprimet pér
vendosjen e fémijés né kujdes alternativ né familje.

3. Procedurat e referimit dhe menaxhimit té
rasteve t€ fémijéve né nevojé pér kujdes alternativ né
familje pércaktohen me vendim t&¢ Késhillit té
Ministrave.

Neni 15
Informimi dhe marrja e mendimit té fémijés

1. Nijésia/punonjési pér mbrojtjen e fémijés
informon familjen biologjike/aktuale t&¢ fémijés, si
dhe fémijén pér mundésiné e vendosjes né njé
familje qé ofron kujdes alternativ.

2. Fémijés 1 merret mendim né kushte migésore
dhe t€ pérshtatshme pér moshén dhe kapacitetin
zhvillimor pér preferencat pér vendosjen né kujdes
alternativ né familje. Mendimi i fémijés merret né
prani t€ njé psikologu, verbalisht pér fémijét e
moshés 6-10 vje¢ dhe/ose me shkrim pér fémijét e
moshés mbi 10 vje¢ dhe dokumentohet né ¢do rast.

Neni 16
Vendimi pér vendosjen e fémijés né kujdes
alternativ né familje

1. Njésia/punonjési pér mbrojtjen e fémijés né
nivel vendor krijon dosjen e menaxhimit t€ rastit né
nevojé pér kujdes alternativ, t€ cilén e pércjell pér
vendimmarrje prané komisionit shumédisiplinar né
bashki.

2. Komisioni shumédisiplinar né bashki merr
vendim t€ arsyetuar bazuar né pérshtatjen sa mé té

miré t€ nevojave t€ fémijés me familjen kujdestare.
Vendimi pér vendosjen e fémijés né kujdes
alternativ né familje pérmban llojin dhe kohézgjatjen
e kujdesit alternativ, pérgjegiésité e organeve
kompetente, masat paraprake pér njohjen graduale
t¢ fémijés me familjen kujdestare, masat
mbéshtetése pér fémijén, familjen kujdestare dhe,
sipas rastit, familjen biologjike té fémijés.

3. Rregullat pér vlerésimin, procedurén dhe
martjen e vendimit pér vendosjen né kujdes
alternativ né familje pércaktohen me vendim té
Késhillit t¢ Ministrave.

Neni 17
Numri maksimal i fémijéve né kujdes
alternativ né familje dhe pérjashtimet

1. Njé familje ofron shérbimin e kujdesit
alternativ né familje deri né tre fémijé njékohésisht,
pérfshiré edhe fémijét biologjiké, t€ birésuar ose né
kujdestari t€ saj. Pérjashtimisht, mé shumé se tre
fémijé vendosen né t€ njéjtén familje kujdestare né
rastet kur kjo éshté né interesin mé té larté té
témijéve dhe nuk cenon cilésiné e kujdesit, né bazé
t€ vlerésimit t€ ktyer nga njésia/punonjési pér
mbrojtjen e fémijés né nivel vendor.

2. Pérparési pér vendosjen né t€ njéjtén familje
qé¢ ofron shérbimin e kujdesit alternativ u jepet
fémijéve qé jané motra dhe véllezér me njéri-tjetrin.

Neni 18
Shqyrtimi né gjykaté i kérkesés pér
vendosjen e fémijés né kujdes alternativ né
familje

1. Nijésia/punonjési pér mbrojtien e fémijés
menjéheré me martjen e vendimit té arsyetuar nga
komisioni shumédisiplinar pér vendosjen e fémijés
né kujdes alternativ né familje e paraqget kérkesén né
giykaté pér vendosjen e fémijés né familjen e
pércaktuar, né pérputhje me parashikimet e Kodit té
Familjes.

2. Né rastet kur fémija éshté né masé emergjente
mbrojtjeje, sipas pércaktimeve té legjislacionit né
fuqi pér té drejtat dhe mbrojtjen e fémijés, vendoset
menjéheré né familje qé ofron shérbimin e kujdesit
alternativ profesional emergjent deri né marrjen e
vendimit nga gjykata.

3. Dosja e pérgatitur pér rastin dhe vendimet
administrative pér pérzgjedhjen e familjes g€ ofron

kujdes alternativ i bashkélidhen kérkesés. Bazuar né
interesin mé té larté t€ fémijés, gjykata regjistron dhe
shqyrton me pérparési kérkesat pér vendosjen e
fémijés né familje kujdestare, né pérputhje me
dispozitat e Kodit té Familjes.

4. Vendimi i gjykaté€s i njoftohet menjéheré
njésisé/punonjésit pér mbrojtjen e fémijés né nivel
vendor, q¢ ka ndjekur procedurén né gjykaté.

Neni 19
Procedura pas marrjes sé¢ vendimit né
gjykaté

1. Njésia/punonjési pér mbrojtjen e fémijés e
regjistron menjéheré vendimin e gjykatés pér
vendosjen e fémijés né kujdes alternativ né familje
né Regjistrin Elektronik pér Kujdesin Alternativ né
Familje dhe njofton pér vendimin e marré té gjitha
strukturat e shérbimeve shogérore né bashki.

2. Nijésia/punonjési pér mbrojtien e fémijés
merr masa pér pasqyrimin né aktin e lindjes sé
fémijés pér kujdestariné né pérputhje me Kodin e
Familjes dhe pér pérgatitjen paraprake.

Neni 20
Pérgatitja e fémijés pér vendosje né kujdes
alternativ né familje

1. Masat paraprake pér vendosjen e fémijés né
familjen e caktuar pér kujdes alternativ pérfshijné:

a) hartimin e planit individual t€ kujdesit pér
vendosjen né familjen g€ ofron kujdes alternativ;

b) informimin dhe pérgatitjen psiko-sociale t&
fémijés né pérputhje me kapacitetin zhvillimor dhe
moshén;

©) pérshtatjen graduale t€ fémijés me familjen
kujdestare.

2. Pérgatitja e fémijés pér vendosje né familjen qé
ofron shérbimin e kujdesit alternativ, sipas kétij neni,
éshté e detyrueshme né té gjitha rastet dhe pérfshin
njé séré masash né planin individual t&é kujdesit pér
fémijén, familjen kujdestare, né pérputhje me ritmin
individual t€ pérshtatjes sé ¢do fémije, si dhe masa
pér mbéshteten e fuqizimin e familjes sé
méparshme, kur rikthimi i fémijés éshté i mundur.

3. Rregullat pér pérgatitien e fémijés pér
vendosje né kujdes alternativ né familje miratohen
me udhézim t€ ministrit pérgjegiés pér ¢éshtjet
sociale.



Fletorja Zyrtare

Viti 2026 — Numri 9

Neni 21
Standardet e ofrimit té shérbimit té kujdesit
alternativ né familje

1. Njésia/punonjési pér mbrojtjen e fémijés dhe
njésia e vlerésimit t€ nevojave dhe referimit né nivel
vendor, né bashképunim me fémijén, familjen
kujdestare,  prindérit  biologjiké/familjen e
méparshme, nése éshté e mundur, hartojné njé plan
individual t€ kujdesit alternativ né familje pér
fémijén e vendosur né kujdes alternativ né familje.
Plani individual i kujdesit rishikohet rregullisht né
bazé té vlerésimit t€ nevojave t€ fémijés.

2. Familja kujdestare ofron shérbimin e kujdesit
alternativ né familje né pérputhje me standardet e
ofrimit té kétij shérbimi. Familja kujdestare éshté e
detyruar t€ njoftojé njésiné/punonijésin  pér
mbrojtjen e fémijés dhe njésiné e vlerésimit té
nevojave dhe referimit pér ¢do ndryshim né
rrethanat e ofrimit t€ shérbimit t€ kujdesit alternativ
né familje.

3. Standardet e ofrimit t& shérbimit t€ kujdesit
alternativ né familje miratohen me udhézim té
ministrit pérgjegjés pér ¢éshtjet sociale.

Neni 22
Vlerésimi periodik i situatés sé¢ fémijés

1. Cdo rast kujdesi alternativ né familje
vlerésohet periodikisht nga strukturat pérgjegjése
monitoruese dhe inspektuese. Vlerésimi pérfshin:

a) gjendjen fizike, mendore dhe emocionale té
fémijés s¢ vendosur né kujdes alternativ né familje;

b) zhvillimin social dhe t€ edukimit t€ fémijés;

¢) cilésiné e marrédhénies sé fémijés me familjen
kujdestate dhe familjen biologjike/aktuale, sipas
rastit;

¢) vijimésiné ose ndryshimin e vendosjes sé
fémijés né kujdes alternativ né familje.

2. Vlerésimi kryhet nga njésia/punonjési i
mbrojtjes sé¢ fémijés dhe njésia e vlerésimit té
nevojave dhe referimit né nivel vendor né
bashképunim me njé ekip shumédisiplinar dhe, kur
éshté e mundur, me organizatat e shoqérisé civile
kontribuuese né shérbimin e kujdesit alternativ sipas
kétij ligji.

3. Raporti 1 vlerésimit periodik 1 njoftohet
familjes kujdestare, fémijés sé vendosur né kujdes
alternativ, familjes biologjike/aktuale, komisionit
multidisiplinar né bashki, strukturave té shérbimeve

shogérore né bashki dhe drejtorive rajonale té
Shérbimit Social Shtetéror.

4. Kur raporti 1 vlerésimit rekomandon
ndryshim t€ situatés sé¢ kujdesit alternativ né familje,
njésia/punonjési i mbrojtjes sé fémijés dhe njésia e
vlerésimit té nevojave dhe referimit marrin masat
pér ndryshimet pérkatése sipas kétij ligji.

5. Kiriteret, procedurat dhe instrumentet pér
vlerésimin periodik té situatés sé fémijés vendosur
né shérbimin e kujdesit alternativ né familje
miratohen me vendim té€ Késhillit t¢ Ministrave.

Neni 23
Raportimi pér keqtrajtimin e fémijés sé
vendosur né kujdes alternativ né familje

1. Cdo rast i dyshuar pér abuzim, neglizhim,
shfrytézim ose forma t€ tjera t€ dhunés ndaj fémijés
gjaté ofrimit t€ shérbimit t€ kujdesit alternativ
raportohet prané:

a) njésisé/punonjésit t€ mbrojtjes sé¢ fEmijés ose
njésisé s¢ vlerésimit t€ nevojave dhe referimit né
nivel vendor;

b) strukturave té policisé ku ka vendbanimin
familja kujdestare;

¢) linjés sé késhillimit pér fémijé dhe t€ rinj.

2. Raportimi kryhet nga ¢do individ apo
institucion, publik ose jopublik, qé ka dyshime té
arsyeshme pér abuzim, neglizhencé apo shkelje té té
drejtave t€ fémijés sé vendosur né kujdes alternativ
né familje. Raportimi béhet edhe né ményré
anonime. Strukturat e shérbimeve shogérore, ato té
policisé ose linja e késhillimit pér fémijé dhe t€ rinj
informojné menjéheré  pér rastin  njésiné/
punonjésin pér mbrojtjen e fémijés dhe njésiné e
vlerésimit té nevojave dhe referimit né bashki.

3. Njésia/punonjési pér mbrojen e fémijés dhe
njésia e vlerésimit t€ nevojave dhe referimit, ose,
sipas rastit, strukturat e shérbimeve shogérore né
bashki shqyrtojné dhe marrin  vendim té
menjéhershém pér rastin. Vendimet pérfshijné
masat e nevojshme, si ndérprerjen e menjéhershme
t€ vendosjes sé fémijés né kujdes alternativ dhe/ose,
kur éshté e nevojshme, njoftimin e organeve
ligjzbatuese.

4. Cdo rast 1 konfirmuar abuzimi, neglizhence
apo shkeljeje té réndé regjistrohet né Regjistrin
Elektronik pér Kujdesin Alternativ né Familje.

Neni 24
Monitorimi i ofrimit t&€ shérbimit té kujdesit
alternativ né familje

1. Njésia/punonjésit e mbrojtjes s¢ fémijés dhe
njésia e vlerésimit t€ nevojave dhe referimit né nivel
vendor monitorojné kushtet e ofrimit t€ kujdesit
alternativ né familje. Plani i monitorimit hartohet né
pérputhje me standardet e ofrimit t€ shérbimit té
kujdesit alternativ né familje. Monitorimi realizohet
¢do dy javé gjaté tre muajve t€ paré t€ vendosjes s¢
fémijés né kujdes alternativ dhe, mé pas, ¢do muaj
népérmjet njé qasjeje gjithépérfshirése, qé pérfshin
vézhgim né terren t€ mjedisit t€ jetes€s s€ fémijés,
vlerésim psikologjik, vlerésim t€ situatés arsimore,
sociale e shéndetésore t€ fémijés dhe intervista me
fémijén e familjen kujdestare, si dhe konsultime me
shkollén, institucionet shéndetésore dhe aktoré té
tjeré t€ pérfshiré.

2. Shérbimi Social Shtetéror, né nivel gendror e
rajonal, monitoron zbatimin e standardeve té
shérbimit t€ kujdesit alternativ né familje né t€ gjithé
territorin e vendit. Monitorimi realizohet népérmjet
shqyrtimit t€ dokumentacionit dhe ¢do katér muaj
népérmjet vizitave né familje kujdestare me
pérzgjedhje rastésore.

3. Agjencia Shtetérore pér t€ Drejtat dhe
Mbrojtjen e Fémijés dhe Shérbimi Social Shtetéror
sigurojné zbatimin e rregullave té kétjj ligji me géllim
harmonizimin e praktikave, mbledhjen e raportimin
e t€ dhénave dhe ofrojné mbéshtetje teknike pér
strukturat pérgjegjése pérkatése lidhur me kujdesin
alternativ.

4. Shérbimi Social Shtetéror nése gjaté
monitorimit konstaton ose vleréson se fémija i
vendosur né kujdes alternativ né familje ndodhet né
situaté emergjente abuzimi, neglizhimi ose mungese
kujdesi nga familja kujdestare, e referon rastin
menjéheré prané njésisé sé vlerésimit té nevojave
dhe referimit dhe punonjésit/njésisé pér mbrojtjen
e fémijés. Procedurat zhvillohen né pérputhje me
legjislacionin né fuqi pér té drejtat dhe mbrojtjen e
fémijés, pér shérbimet e kujdesit shogéror né
Republikén e Shqipérisé, si dhe me kété ligj.

5. Pér ¢do wvizit€ monitorimi mbahet
procesverbal, 1 cili regjistrohet né Regjistrin
Elektronik pér Kujdesin Alternativ né Familje.

0. Strukturat monitoruese t€ ofrimit t€ kujdesit
alternativ né familje, sipas kétij neni, bashképunojné
me qéllim harmonizimin e planeve t&¢ monitorimit

dhe garantimin e realizimit t€ tyre né pérputhje me
standardet ligjore dhe profesionale.

7. Rregullat dhe procedura e monitorimit té
situatés s€ fémijés t€ vendosur né kujdes alternativ
né familje miratohen me vendim té Késhillit té
Ministrave.

Neni 25
Inspektimi

1. Inspektorati pérgjegjés pér shérbimet sociale
inspekton shérbimin e kujdesit alternativ né familje
né pérputhje me legjislacionin né fuqi pér
inspektimin, legjislacionin pér shérbimet e kujdesit
shogéror, st dhe me kété ligj. Inspektorati pérgjegjés
pér shérbimet sociale bashképunon me strukturat
monitoruese t€ ofrimit t€ kujdesit alternativ né
familje sipas kétjj ligji, me qéllim harmonizimin e
planeve t€é inspektimit dhe monitorimin pér
garantimin e realizimit t€ tyre né pérputhje me
standardet ligjore dhe profesionale.

2. Nése gjaté inspektimit merret dijeni ose
vlerésohet se njé fémijé i vendosur né kujdes
alternativ né familje ndodhet né situaté emergjente
abuzimi, neglizhimi ose dhune, apo mungese kujdesi
nga familja kujdestare, inspektorati e referon
menjéheré rastin prané njésisé sé vlerésimit té
nevojave dhe referimit dhe njésisé/punonjésit pér
mbrojtjen e fémijés né pérputhje me kété ligj dhe
legjislacionin né fuqi pér té drejtat dhe mbrojtjen e
témijés dhe pér shérbimet e kujdesit shogéror né
Republikén e Shqipérisé.

3. Pér ¢do wvizit¢ inspektuese mbahet
procesverbal, i cili sé bashku me vendimin e
inspektimit regjistrohen né Regjistrin Elektronik pér
Kujdesin Alternativ né Familje.

4. Rregullat e procedurat pér organizimin dhe
zbatimin e monitorimit e té inspektimit miratohen
me vendim té€ Késhillit t¢ Ministrave.

Neni 26
Pjesémarrja e organizatave té shoqérisé
civile dhe aktoréve té tjeré

1. Organizatat e shogérisé civile me pérvojé né
fushén e mbrojties sé fémijéve dhe ofrimit t&
shérbimeve  shoqérore, t€ licencuara sipas
legjislacionit né fuqi pér organizatat jofiimprurése,
ofrojné:

a) mbéshtetje né bashképunim me bashkité pér
fémijén dhe familjet qé ofrojné kujdes alternativ
gjaté dhe pas kujdesit alternativ né familje;

b) trajnim, mbéshtetje dhe késhillim profesional
né bashképunim me bashkité pér familjet kujdestare;

¢) mbéshtetje pér forcimin e kapaciteteve té
bashkive pér shérbimin e kujdesit alternativ né
familje.

2. Bashkité promovojné bashképunimin dhe
kontributin e organizatave té shoqgérisé civile si pjesé
e sistemit kombétar t€ kujdesit alternativ né familje.

3. Kiiteret dhe procedurat e pérfshirjes sé
organizatave té shoqéris€ civile né ofrimin e
shérbimeve t€ kujdesit alternativ né familje
miratohen me vendim té Késhillit t¢ Ministrave.

KREU IV
TE DREJTAT DHE DETYRIMET

Neni 27
Té drejtat e fémijés né kujdes alternativ né
familje

1. Gjaté géndrimit né kujdes alternativ né familje,
fémija gézon té gjitha t€ drejtat g€ rrjedhin nga
legjislacioni vendas dhe ndérkombétar pér té drejtat
e fémijés, pérfshiré té drejtén pér:

a) mbrojtje nga situatat e veganta t€ abuzimit,
neglizhimit, shfrytézimit ose nga forma té tjera té
dhunés ndaj fémijés;

b) arsim, pérkujdesje shéndetésore, pérkujdesje
emocionale dhe psikologjike, pérfshirje sociale dhe
zhvillim t€ gjithanshém pér t€ garantuar zhvillimin e
ploté té potencialeve t& fémijés;

€) pjesémarrje né vendimmarrje qé e prek
drejtpérdrejt, sipas moshés, kapacitetit zhvillimor
dhe pjekurisé sé tij/saj;

¢) privatési dhe dinjitet;

d) t€ ruajtur lidhjet me familjen biologjike/
aktuale, pérveg rasteve kur kjo cenon interesin e tij
m¢é té miré.

2. Fémija ka t€ drejté t€ informohet dhe t€ japé
pélgimin, né pérputhje me moshén, pér té gjitha
proceset qé lidhen me vendosjen, vlerésimin,
monitorimin e pérfundimin e kujdesit alternativ né
familje. Njésia/punonjési i mbrojtes s¢ fémijés dhe
njésia e vlerésimit té nevojave dhe referimit marrin
masa ¢ fémijét e vendosur né kujdes alternativ té
informohen pér linjat kombétare t& telefonit pér

fémijé dhe kontaktet né bashki, si dhe té drejtén e
tyre pér t€ kontaktuar lirisht me to.

Neni 28
Detyrimet e familjes kujdestare

1. Familja kujdestare ka pér detyré:

a) t¢ sigurojé mijedis t€ sigurt, t€ shéndetshém
dhe pérfshirés pér zhvillimin e fémijés;

b) té respektojé té drejtat e fémijés dhe té
promovojé pjesémartjen e tij né vendimmartje;

¢) t€ ndjeké procesin e bashképunimit me
strukturat shtetérore dhe té raportojé rregullisht pér
ecuriné e fémijés;

¢) t€ garantoj¢ ruajtjen e marrédhénieve té
témijés sé vendosur né kujdes alternativ me familjen
biologjike/e méparshme;

d) té pranojé monitorimin, vlerésimin dhe
inspektimin nga autoritetet pérgjegjése;

dh) té njoftojé menjéheré njésiné e vlerésimit té
nevojave dhe referimit dhe njésiné/punonjésin e
mbrojtjes s€ fémijés pér ¢do situaté gé cenon
mirégenien e fémijés.

2. Familja kujdestare gézon t&é drejtén ta
shogérojé fémijén e vendosur né kujdes alternativ
jasht¢ vendit me kushtin qé t€ informojé
njésin€/punonjésin e mbrojtes sé¢ fémijés né bashki
dhe autoritetin shtetéror pérgjegjés.

3. Familja kujdestare ka detyrimin t€ informojé
menjéheré njésin€é e vlerésimit t€ nevojave dhe
referimit dhe njésiné/punonjésin ¢ mbrojtjes sé
fémijés pér ¢do ndryshim t€ réndésishém né
gjendjen e familjes kujdestare.

Neni 29
Té& drejtat e familjes biologjike/aktuale

1. Familja biologjike/e méparshme e fémijés,
pérveg rasteve t€ pérjashtuara me vendim gjyqésor,
ka té drejté:

a) t€ informohet pér vendosjen e fémijés né
kujdes alternativ né familje, si dhe té informohet
periodikisht pér gjendjen e fémijés s¢ vendosur né
kujdes alternativ né familje;

b) t€ ruajé¢ kontakte me fémijén né ményré té
sigurt dhe t€ mbéshtetur nga njésia/punonjési pér
mbrojtjen e fémijés né bashki;

¢) t€ pérfshihet né programet e prindérimit dhe
ato pér rintegrimin e fémijés né pérputhje me
interesin mé t€ larté té fémijés;

¢) t€ angazhohet aktivisht né tejkalimin e situatés
pérmes njé pakete t€ ploté mbéshtetése pér fémijén
e vendosur né kujdes alternativ.

2. Marrédhéniet ndérmjet familjes biologjike/
aktuale dhe familjes qé ofron shérbimin e kujdesit
alternativ  pércaktohen nga njésia/punonjési i
mbrojtjes sé¢ fémijés dhe njésia e vlerésimit té
nevojave dhe referimit né nivel vendor dhe jané
pjesé e planit individual t€ kujdesit alternativ né
familje.

KREU V
FINANCIMI I SHERBIMIT TE KUJDESIT
ALTERNATIV NE FAMILJE

Neni 30
Burimet e financimit

1. Shérbimi i1 kujdesit alternativ né familje
financohet nga buxheti i shtetit, buxhetet e njésive
t€ vetégeverisjes vendore dhe burime t€ tjera té
ligjshme.

2. Financimi 1 shérbimit t€ kujdesit alternativ
bazohet né:

a) llojin e kujdesit alternativ né familje;

b) kohézgjatjen e kujdesit alternativ né familje;

C) nevojat e vecanta t€ fémijés;

¢) numrin e fémijéve t€ vendosur né kujdes
alternativ né t€ njéjtén familje.

3. Financimi pérfshin financimin pér shpenzimet
pér fémijén e vendosur né kujdes alternativ né
familje, si dhe pér familjen kujdestare, sipas
pércaktimeve né kété ligj.

Neni 31
Mbéshtetja financiare pér fémijét e
vendosur né kujdes alternativ né familje
dhe familjen kujdestare

1. Familja qé ofron shérbimin e kujdesit
alternativ pérfiton mbéshtetje financiare mujore dhe
vjetore pér t€ pérballuar shpenzimet e kujdesit pér
fémijén/t né kujdes alternativ.

2. Familja qé ofron shérbimin e kujdesit
alternativ profesional, pérve¢ mbéshtetjes financiare
sipas pikés 1 té kétij neni, pérfiton pagé mujore pér
ofrimin e shérbimit té kujdesit alternativ profesional
né familje. Prindi aplikues i familjes qé ofron
shérbimin e kujdesit alternativ  profesional

regjistrohet si i punésuar nga njésité e vetéqeverisjes
vendore.

3. Masa e pagesés, sipas pikave 1 dhe 2 té kétjj
neni, miratohet me vendim t€ Késhillit té
Ministrave.

4. Rregullat dhe procedurat e pérfitimit té
mbéshtetjes financiare sipas kétij neni miratohen me
udhézim t€ ministrit pérgjegjés pér ¢éshtjet sociale.

KREU VI
MASAT DHE E DREJTA E ANKIMIT

Neni 32
Masat pér familjet qé ofrojné kujdes
alternativ né familje

1. Familjet g€ ofrojné kujdes alternativ né familje,
g€ shkelin detyrimet e pércaktuara né kété ligj, u
nénshtrohen masave té€ méposhtme:

a) paralajymérim zyrtar pér hegjen e pérkohshme
ose pérfundimtare t€ statusit si familje kujdestare;

b) heqgje e pérkohshme ose pérfundimtare e
statusit si familje kujdestare.

2. Masat sipas pikés 1 té kétij neni jepen né
pérputhje me parimin e proporcionalitetit. Né rast
se shkelja pérséritet ose né raste flagrante té
keqtrajtimit té fémijés, familja humbet pérgjithmoné
té drejtén pér té ofruar kujdes alternativ né familje.
Nése shkeljet e identifikuara pérbéjné vepér penale,
njésia/ punonjési i mbrojtjes sé fémijés né nivel
vendor paraget kallézim penal né pérputhje me
Kodin Penal.

3. Vendimi pér hegjen e kujdestarisé jepet nga
komisioni shumédisiplinar pér kujdesin alternativ né
famille né bashki me  propozimin e
njésisé/punonjésit t€ mbrojfes sé fémijés. Ky
vendim éshté 1 ankimueshém né pérputhje me
legjislacionin né fuqi. Deri né marrjen e vendimit né
formé t€ preré, familja kujdestare pezullohet nga e
drejta e ofrimit t€ shérbimit t€ kujdesit alternativ né
familje. Né raste té tilla, né pérputhje me interesin
mé té larté t€ fémijés, fémija i vendosur né kujdes
alternativ né familje transferohet né njé familje qé
ofron kujdes alternativ profesional emergjent sipas
pércaktimeve t€ kétij ligji dhe akteve nénligjore né
zbatim t€ tij. Vendimi pér pérfundimin e kujdesit
alternativ né familje jepet nga gjykata.

Neni 33
Masat pér punonjésit pérgjegijés pér
kujdesin alternativ n€ familje

1. Punonjésit e ngarkuar me detyra dhe
pérgjegiési né bazé té kétij ligji, q€ shkelin rregullat e
kétij ligji, u nénshtrohen masave disiplinore sipas
ligjit pérkatés, i cili rregullon marrédhénien e tyre té
punés. Organet eprore t€ kétyre punonjésve, me
nismén e tyre ose me kérkesé t€ cilitdo né dijeni té
kétyre shkeljeve, jané té detyruar t¢ fillojné
procedimin disiplinor. Mosfillimi i procedimit
disiplinor pérbén shkak pér fillimin e procedimit
disiplinor ndaj organit epror apo fillimin e ndjekjes
penale sipas rastit, kur ka elemente té veprés penale.

2. Rastet e dyshuara t€ korrupsionit,
shpérdorimit t€ detyrés ose mosveprimit nga ana e
punonjésve té ngarkuar me detyra dhe pérgjegjési né
bazé té kétij ligji dhe qé sjellin pasoja pér fémijén u
referohen organeve kompetente pér hetim penal.

KREU VII
MJETET LIGJORE MBROJTESE
ADMINISTRATIVE

Neni 34
E drejta e ankimit

1. Cdo subjekt i pérfshiré né procesin e kujdesit
alternativ né familje ka t€ drejté té paragesé ankim
administrativ kundér ¢do vendimi pérgjaté procesit
té¢ aplikimit dhe pérzgjedhjes si familje qé ofron
kujdes alternativ né familje, ofrimit t& shérbimit té
kujdesit alternativ né familje apo pérfundimit t€ kétij
shérbimi, pérfshiré edhe vendimet:

a) pér refuzimin e pérzgjedhjes si familje
kujdestare;

b) pér ndérprerjen ose hegjen e sé drejtés pér
ofrimin e kujdesit alternativ né familje;

¢) g€ lidhen me pérzgjedhjen e familjes, g€ ofron
kujdes alternativ né familje;

¢) pér masat ndaj familjes kujdestare.

2. Fémija 1 vendosur né kujdes alternativ né
familje ka té drejté té paraqesé ankesa pér procesin e
vendosjes né kujdes alternativ né familje dhe
trajtimin né familjen kujdestare. Ankesa paraqitet
nga veté fémija ose pérmes njé pérfaqésuesi ligjor,
punonijési social, psikologu, mésuesi t€ fémijés ose
nga njé pérfaqésues 1 organizatave t€ shoqérisé civile.

Neni 35
Shqyrtimi i ankesave

1. Prané ¢do bashkie ngrihet komisioni pér
shqyrtimin e ankesave pér procesin e vendosjes né
kujdes alternativ né familje dhe trajtimin né familjen
qé ofron kujdes alternativ né familje.

2. Ankesat regjistrohen né Regjistrin Elektronik
pér Kujdesin Alternativ né Familje dhe shqyrtohen
brenda 15 ditéve nga data e regjistrimit. N€ rast té
mosdhénies sé pérgjigjes brenda kétjj afati, ankuesi
ka té drejté t€ ndjeké rrugén gjyqésore té shqyrtimit
té ankesés.

3. Komisioni pér shqyrtimin e ankesave né
bashki merr vendim té arsyetuar me shkrim, t€ qarté
dhe té kuptueshém, duke marré parasysh moshén
dhe zhvillimin e fémijés. Vendimi pérmban edhe
mjetet ligjore mbrojtése, né pérputhje me Kodin e
Procedurave Administrative né fuqi. Vendimi i
njoftohet menjéheré ankuesit.

4. Rregullat pér organizimin dhe funksionimin e
komisionit pér shqyrtimin e ankesave né bashki dhe
pér procedurén e shqyrtimit t€ ankesave, sipas kétij
neni, miratohen me vendim té Késhillit té
Ministrave.

KREU VIII
DISPOZITA TE FUNDIT

Neni 36
Akte nénligjore

1. Ngarkohet Késhilli i Ministrave, qé brenda 6
muajve nga hytja né fuqi e kéj ligji, t€ miratojé aktet
nénligjore sipas neneve 8, pika 5; 12, pika 7; 13, pika
4; 14, pika 3; 16, pika 3; 22, pika 5; 24, pika 7; 25,
pika 4; 20, pika 3; 31, pika 3 dhe 35, pika 4, té kétij
ligji.

2. Ngarkohet ministri pérgjegjés pér ¢éshtjet
sociale gé, brenda 6 muajve nga hyrja né fuqi e kétj
ligji, t€ miratojé udhézimet sipas neneve 20, pika 3;
21, pika 3 dhe 31, pika 4, t& kétij ligji.

Neni 37
Dispozité kalimtare

1. Pikat 3, 4, 5 dhe 0, t€ nenit 24, t€ ligjit nr.
121/2016, “Pér shérbimet e kujdesit shogéror né
Republikén e Shqipéris€”, té ndryshuar, zbatohen
pér aq sa nuk bien né kundérshtim me dispozitat e

kétj ligji dhe deri né miratimin e akteve nénligjore
pérkatése né zbatim té kétij ligji.

2. Vendimi nr. 149, daté 13.3.2018, i Késhillit té
Ministrave “Pér kriteret, dokumentacionin dhe
procedurat pér evidentimin e familjes kujdestare pér
fémijét pa kujdes prindéror dhe masés sé financimit
pér shpenzimet e fémijés sé vendosur né familje
kujdestare” zbatohet pér aq sa nuk bie né
kundérshtim me dispozitat e kétj ligji dhe deri né
miratimin e akteve nénligjore pérkatése né zbatim té
kétij ligji.

Neni 38
Hyrja né fuqi

Ky ligj hyn né fuqi 15 dité pas botimit né Fletoren
Zyrtare.

Miratuar né datén 18.12.2025.

Shpallur me dekretin nr. 8, daté 8.1.2026, té
Presidentit té Republikés sé& Shqipérisé,
Bajram Begaj.

DEKRET
Nr. 8, daté 8.1.2026

PER SHPALLJE LIGJI

Né mbéshtetje té nenit 84, pika 1, dhe nenit 93 té
Kushtetutés,

DEKRETOJ:

Shpalljen e ligjit nr. 92/2025, “Pér kujdesin
alternativ né familje né Republikén e Shqipérisé”.

PRESIDENT I REPUBLIKES
SE SHQIPERISE
Bajram Begaj

VENDIM
Nr. 845, daté 30.12.2025

PER KRIJIMIN E SHOQERISE
AKSIONARE “OPERATORI I
SHERBIMEVE TE INTEGRUARA TE
STERILIZIMIT” SHA (OSHIS sh.a.) PER
OFRIMIN E SHERBIMEVE TE
INTEGRUARA TE PROCESIT TE
STERILIZIMIT

Né mbéshtetje t€ nenit 100 t€ Kushtetutés dhe té
ligiit nr. 9901, daté 14.4.2008, “Pér tregtarét dhe
shoqgérité tregtare”, t€ ndryshuar, me propozimin e
ministrit t&¢ Shéndetésisé dhe Miréqenies Sociale,
Késhilli i Ministrave

VENDOSI:

1. Krijimin e shoqérisé aksionare “Operatori i
Shérbimeve t€ Integruara t€ Sterilizimit” sh.a.,
(OSHIS sh.a.) me kapital 100% shtetéror, pér
ofrimin e shérbimeve té integruara té procesit té
sterilizimit.

2. Shogéria aksionare OSHIS sh.a. ofron,
kundrejt pagesés, shérbimet e méposhtme:

a) ofrimin e seteve t€ personalizuara té
instrumenteve kirurgjikale sterile;

b) furnizimin me material mjekésor steril
njépérdorimésh né sallat kirurgjikale;

©) trajtimin e mbetjeve me rrezik biologjik dhe
dezinfektimin e sallave kirurgjikale;

¢) menaxhimin dhe administrimin e Stacionit
Qendror té€ Sterilizimit né QSUT;

d) ofrimin e instrumenteve kirurgjikale sipas
tipologjisé sé ndérhyrjes, t€ paketuara né set
individual pér ¢do pacient;

dh) menaxhimin e cikleve pér ripérpunimin dhe
sterilizimin e instrumenteve dhe té materialeve té
tjera té ripérdorshme;

e) ripérpunimin e sterilizimin me avull dhe
temperatura t€ uléta;

€) furnizimin me veshje sterile salle dhe materiale
t€ ngjashme njépérdorimshme;

f) trajtimin e mbetjeve spitalore me rrezik
biologjik dhe dezinfektimin e ambienteve;

@) digjitalizimin e menaxhimit, t€ ndjekjes dhe té
raportimit t€ shérbimeve t€ integruara t€ sterilizimit.



